GAZI HUSREV-BEGOVA VAKUFNAMA ZA MEDRESU U SARAJEVU!

U Kklasicnom periodu orijentalno-islamske kulture bilo je uobicajeno da se strukturalno dopunjavaju razliciti
zanrovi u jednome djelu; u znamenitim djelima te kulture uglavnom su medu istim koricama, ili u istome
dokumentu, sjajno saradivali razliciti funkcionalni stilovi 1 Zanrovi. Granica izmedu knjizevnosti u toj kulturi —
odnosno njenog adaba kao univerzalnog oplemenjivanja — te nauc¢nih djela i administracijskih dokumenata nije
bila ¢vrsto postavljena. Rije¢ je o odlici cijelog kulturno-civilizacijskog kruga u prebogatoj i veoma dugoj epohi
njegova klasicizma. Podsjetimo da se u to doba u eminentno nau¢nickim knjigama argumentacija o pitanjima
¢ak iz prirodnih nauka potkrepljivala stihovima koji imaju izrazito knjizevno-estetsku funkciju. Al-Dahiz je
dobar primjer za to, i on uopée nije usamljen. Ibn Kaldun svoju Mugaddimn takoder krunise stithovima. Hiljadn
i jedna nof je opéepoznata kao prozno djelo, ali je u njenu strukturu izvanrednom vjestinom i predanoséu naratora
utkano oko 8 000 stihova, a u njoj su vrlo Cesti i slapovi rimovane i ritmizirane proze. Neshvatljivo je da u
Evropi ima i vtlo cijenjenih prijevoda toga djela iz kojih su prognani stihovi, $to predstavlja nasilje nad
integritetom umjetnickog djela.

Cini se da su vakufname u pozitivnom smislu ekstreman primjer suZivota onoga $to danas zovemo
funkcionalnim stilovima. Naime, vakufnama je izrazito pravnicki dokument, i kao takva pripada
administrativnom stilu. Medutim, vakufnama u uvodnom dijelu (u invokaciji ili u svojevrsnoj preambuli) po
pravilu ima tekst koji je, kao i u svim drugim djelima klasi¢nog perioda orijentalno-islamske kulture, u zanru
rimovane 1 ritmizirane proze. Poetska funkcija jezika je u tome dijelu optimalno naglasena. Pored rime (koja
nije homofona) i pored brizljivo distribuiranih udara ritma, uocljiv je trud autora teksta da traga za sinonimijom,
cufonijom, razli¢itim vrstama paralelizama, odvaznim metaforama i obiljem stilskih figura. Zahvaljujuci tome,
tonus invokacije je uzvisen; invokacija ima naglasen patos. Razumije se, taj patos je visestruko funkcionalan.
Osim knjizevno-estetske funkcije, invokacija patosom i stilogenoscu realizira autorov vazan zadatak da
uzvisenim stilom izrazi zahvalnost Bogu, zatim Njegovu Poslaniku i Poslanikovoj porodici. Puni efekt zahvale
postize se rimovanom i ritmiziranom prozom strukturiranom upravo tako da ,,proizvodi® osjeéaj uzvisenosti.
Treba imati u vidu da se takvim otvaranjem vakufname-darodavnice postizu simultano jos dva vazna cilja. Na
jednoj strani, vtlo opsirnom i pazljivo izlozenom uvodnom zahvalom Allahu i Njegovu Poslaniku, realizirana
je svojevrsna sakralizacija cijeloga dokumenta koji se naoko ¢ini izrazito profanim. Tim dokumentom zavjestaju
se izvjesna materijalna dobra radi Boga. Tako su svrha vakufname i njena ,,procelna eksplikacija“ u izvanrednoj

saradnji. Na drugoj strani, i u isti mah, ,,procelna eksplikacija® stilski i zanrovski podrazava tekst Kwr'ana, éime

1 Objavljen arapski tekst i prijevod u: Prilozi za orijentalnu filologijn, 56/20006, Otijentalni institut, Sarajevo, 2007, str. 159-
175.



se sakralizacija cijeloga dokumenta dodatno ovjerava, ali se on i estetizira. Drugim rije¢ima — sakralno, estetsko
i dobrotvorno pocivaju na jednome mjestu, u neraskidivom tkanju i u jedinstvenoj svrsi.

Suvisno je sire obrazlagati kako se invokacijom vakufname, na ¢iju funkcionalnost i strukturu upravo ukazujem,
na najbolji nacin priprema uzviSeni status vakifa-darodavca, kao i njegova vakufa-dara. Gradacija je jasna i
nepromjenljiva: stilski zasi¢ena zahvala najprije pripada Allahu, te Njegovu Poslaniku, zatim se istice vrlina
vakifa i dragocjenost njegova djela koje on ¢ini iskljuc¢ivo radi optimalnog priblizavanja Bozijem zadovoljstvu.
Vakifova eventualna sujeta i profanost ¢ina time se osuje¢uju. Nije tesko uociti okomitost ovoga slijeda-
gradacije, odnosno vertikalu koja izrazava sakralnost i koja istovremeno predstavlja vakifov eticki podvig.
Prevodioci vakufnama, kao i drugih djela orijentalno-islamske kulture, uglavnom ne uvazavaju ovakvu
polifunkcionalnost dokumenata i djela u tome kulturnom krugu, pa visestruko vaznu invokaciju vakufname
prevode bez ikakva osjecaja za njenu rimu i ritam — kao 1 svaki drugi tekst koji je estetski nemust. Tako filolozi
prevode ¢ak i poeziju, koja u njihovoj prevodilackoj ponudi, uopée ne li¢i na poeziju. Svaki takav stih je mrtva
ptica.

Zasluge orijentalnih filologa su faktografski ogromne, nebrojene, ali je nevolja u tome $to filolozi ne uspijevaju
— oni za to ¢ak i ne mare — shvatiti kako mnogi tekstovi u kulturi kojom se bave i nastoje prezentirati je
funkcioniraju 7 £ao knjizevno-estetske strukture. Ukoliko se nastoji prenijeti samo smisao/sadrzaj teksta, kao
§to to cine filolozi, onda se izvornici osiromasuju do te mjere da se moze govoriti o njihovom estetickom, pa
djelomi¢no i kulturalnom krivotvorenju. Jer, ako tekst insistira i na estetskoj funkciji toliko da je tesko previdjeti
je, onda je to bitno reduciranje funkcije toga teksta, a buduéi da je rije¢ o odlici cijeloga kulturnog kruga u
njegovom klasi¢cnom periodu, proizlazi kako redukcionisticki filoloski prijevodi pruzaju neadekvatnu
informaciju o vrlo vaznom aspektu te kulture, o neizostavnoj polifunkcionalnosti njenih tekstova, ili o
naglasenoj sklonosti ka orijentalskoj ,,lirizaciji svijeta®, ¢ak u domenu administracijskog jezika i administrativnog
stila. Iskljucivo filoloski pristup tim poetski vitaliziranim tekstnim strukturama sasvim je neadekvatan, jer u
kulturu-primaoca prenosi iscijeden, rekao bih ¢ak prepariran tekst. Takva neosjetljivost je zacudujuca,
nesposobna za bilo kakvu vrstu opravdanja.

Uprava i dio nastavnika Gazi Husrev-begove medrese u Sarajevu osjetili su potrebu da se Gazi Husrev-begova
vakufnama prevoditeljski adekvatnije predstavi — sa viSe osjecaja za vrijednosti na koje ukazujem. Stoga su mi
predlozili da ponudim svoj prijevod vakufname. Prihvatio sam ponudu, osjecajuéi se pocaséenim §to mi
institucija, Ciji znacaj je u nauci i kulturi moje zemlje nemjetljiv, nudi s velikim ocekivanjima na prijevod vazan
dokument najveceg dobrotvora u povijesti grada Sarajeva. Tako sam sacinio ovaj prijevod vakufname, bez
pretenzija da ga smatram konacnim: sustina je u tome $to on ukazuje na jednu dimenziju izvornoga teksta za

koju se do sada nije marilo.



Na bosanskome jeziku objavljena su dva prijevoda Gazi Hurev-begove vakufname za Medresu u Sarajevu. Imao
sam uvid u oba prijevoda.?

Tokom rada na svome prijevodu, zapazio sam veci broj gresaka u arapskom tekstu. Naime, arapski rukopisni
tekst? sadrzi neocekivano velik broj jezickih gresaka koje ukazuju ili na prepisivacev nemar, ili na nedovoljno
poznavanje arapskog jezika. Dva Fehima S., koji su uz svoje prijevode objavili i arapski tekst, ispravili su neke
greske, ali su mnoge i prenijeli iz navedenog prijepisa. Stoga smatram korisnim da ponudim i kriticko izdanje
arapskog teksta vakufname, smatrajuéi ga potrebnim utoliko prije $to se ne zna za originalni primjerak
vakufname. Pri izradi kritickog izdanja arapskog teksta, koristio sam, pored navedenog prijepisa koji se cuva u
Gazi Husrev-begovoj biblioteci, i jedan dio prijepisa koji je postojao u Orijentalnom institutu (drugi dio je
takoder izgubljen). Iako oba prijepisa u zaglavlju naglasavaju da su, zapravo, redaktorski tekst Muhameda
Refika, medu njima postoje mjestimicne jezicke i ortografske razlike. Stoga sam u svojim napomenama pozivao
se na prijepis GHB (prijepis iz Gazi Husrev-begove biblioteke) i prijepis OI (djelomicni prijepis iz Orijentalnog
instituta).

Ovdje nudim svoju verziju osnovnog teksta koja mi se ¢ini jezicki i ortografski ispravnom, a u fusnotama

navodim pogresne varijante u navedenim prijepisima.

2 Prvi prijevod objavio je Fehim Spaho u: Spomenica Gazi Husrevbegove cetiristo-godisnjice, Sarajevo, 1932. Drugi
prijevod sacinio je Fehim Spaho (mladi) i objavio ga u:,,Vakufname iz Bosne i Hercegovine (XV i XVI vijek)*, Monumenta
turcica, IV, Orijentalni institut, Sarajevo, 1985.

3 Prijepis se nalazi u Gazi Husrev-begovoj biblioteci u Sarajevu, SidZil vakufnama, 1.

% U prijevodu Mehmeda Spahe (god. 1985.) izostavljena su imena nekih svjedoka ¢ina, iako prevodilac vakufname navodi
da je koristio isti prijepis koji sam i ja koristio. (Upor.: Vakufuame iz Bosne i Hercegovine (X1 i X171 vijek), Orijentalni institut,
Sarajevo, 1985, str. 61-67.)

Stariji prijevod, iz pera djeda Fehima Spahe, sadrzi sva imena svjedoka cina, koja su navedena u prijepisu. (Upor.: Spomenica
Gazi Husrevbegove Cetiristo-godisnjice, Sarajevo, 1932, str. XXV-XXXVI)



PRIJEVOD GAZI HUSREV-BEGOVE VAKUFNAME

Ouwo je ovjerena forma vakufname, prenesena i3 njene fnvane forme.
Redigirao ju je onaj kome je, vise nego svim ljudima, potreban Njegov oprost — Siavijen : Uzwisen neka je — Mubammed Refik,
sin Aljje koji je sin hadsi Abdullaha, glavni nadzornik za pitanja vakufa — neka im svima bude oprosteno. Cestit li je prijately
Mubammed!

Hvala pripada Allahu, Koji je ozivotvorio skromnu Zemlju prasnu skolama za znanosti blagodatne i koje
najblistavije su; Koji obasjao je ocean nebeski’! svjetiljkama $to blistaju i §to previsoko su; Koji pouci Adema
imenima u s$koli Dva Univerzuma; Koji Knjigu Jasnu spusti sa Neba; Koji u¢inio je dvorce DZenneta vakufima
za one $to predani su djelima dobrotvora i dobrocinstvima; Koji je vrtove blagodatne namijenio kao dobro
onima §to imovinu svoju trose na putu Cestitosti i dobrocinstva; Koji darivao je robove Svoje po volji Svojoj
time da se snabdiju i da valjano pripreme se za Mjesto Povratka, Koji omogudio je onima $to Zele podizanje
zaduzbina da to ¢ine bez napora, da se domognu dobrocinstva i milodarja, te im udvostrucuje nagradu za
dobrocinstva §to potjecu iz zudnje goleme i ljubavi koja je ¢ista — ,,poput zrna iz kojeg iznikne sedam klasova

a u klasu svakome je stotinu zrna“.%

Blagoslov i spas neka su uz Muhammeda, koji na Pravi put upucuje stvorenja sva; koji smatra znanstvenike
svoga ummeta ravnim vjerovjesnicima Izraelicana; blagoslov i spas neka je njegovoj porodici koja je Cestita i
plemenita, njegovim vtlim i znamenitim druzbenicima, te znanstvenicima dokle god se vodi dijalog medu
umnima i krjeposnima na mudrosnim c¢asovima, zato da bi se raskrilo ono sto tajnama pripada, te raspravljaju

na znanstvenim skupovima kako bi se nocu i danju bjelodanila Istina.

Ovo je isprava Serijatski utemeljena i sazdana, izvanredni dokument koji brine o iskazima i znacenjima, ¢iji
sadrzaj jasno govori i tumaci ono $to u njoj pociva — navodedi da je pred ¢asni i presvijetli Serijatski sud, pred
skup koji slijedi cvjetni put, pristupio mevlana® Muhjuddin, sin Kasimov, imam, kao zastupnik za ustanovljenje
i preuzimanje vakufa na nacin koji ¢e biti naveden u nastavku, 1 to ispred velicanstvena vladara, velikoga emira,
uzora znamenitim i bogatima, koji posjeduje svojstva plemenita i uzvisena, cija ¢ast je golema i pozicija znacajna,
koji gospodari svim prosudbama i planiranjima, podize zdanja mo¢i koja je blistava, koji udara temelje drzavi

$to je tako moéna, koji silinom golemom podize zastave islama, koji trijumfalno unistava sve vrste krivovijerstva,

91U prijepisu izvornika ima gresaka. Tako je i ovdje ispisano ¢! _»aall (civilizacija), ali cijeli kontekst upuéuje na to da treba
biti &) sl | $to znadi nebo.

92 Kur’an, 2:261.

93 Mevlana je pocasna titula za znamenite islamske znanstvenike.



ispred osvajaca nad osvajacima i islamskim borcima, nemilosrdna prema krivovjernicima i mnogoboscima,
utemeljitelja izvanrednih zaduzbina, onoga koji dariva trajnim dobrocinstvima, ¢asnoga Husrev-bega, sina
rahmetli Ferhat-bega, valije u zemlji Bosna — neka Allah ukrasi vrtove vladavine cvjetovima njegove prosudbe

koja je valjana, i neka dovede u red prilike u narodu prstima njegovih pronicljivih ideja.

Nakon $to je navedeno utvrdeno sviedoenjem Sudaa, sina Celeb Verdija, i Mustafe, sina Hasanova, vakif je
izjavio 1 potvrdio da je imenovani opunomocenik podoban prema propisu Gospodara Milostivnoga, da je u
pravoj vijeti srca smirenoga, da zna kako ée dobra djela onome ko ih ¢ini biti korisna na Dan izlaganja djela 1
njihova mjerenja, posebno ona djela u koja spada ucenje Serijatskog prava i tumacenje Kur'ana — neka se uvecaju

nagrade za njegova dobra djela i za dobrocinstva.

Tako je uvakufio, zavjestao je za svoga zivota, u zdravlju, pri punoj svijesti i sposobnosti da sam raspolaze i da
slobodno dariva zarad Allaha plemenitoga, trazeéi zadovoljstvo Gospodara samilosnoga ,,na Dan kada nece
biti koristi od imetka i od sinova, osim onoga ko pred Allaha stupi srca krijeposna®* i to ono $to njemu
pripada, §to je njegova imovina, §to pod rukom svojom ima, ¢ime raspolaze do ostvarenja ovoga vakufa, a §to

sacinjava:

e Cijeli konak koji se nalazi u Cekrecijinoj mahali, jednoj od mahala za$ticenog Sarajeva, a u koji
spada: dvije kuée, podrum, konjusnica, basc¢a, du¢an, magaza i kasapnica, §to je poznato kao posjed
Turhan-dede, koji grani¢i sa muslimanskim mezarjem, javnim putem i posjedom Kemala vojvode;

e Drugi konak koji se tamo nalazi, poznat kao posjed Mahmuda, sina Cali§-hodzina, a granici se s
ducanima Mahmuda al-Sugrakije i s vakufom u ¢arsiji rahmetli Isa-bega, a koji obuhvaca: podrum,
kucu, bascu, devet ducana prislonjenih jedan uz drugoga, jo$ dva ducana koji se nalaze u Franackoj
carsiji, jednoj od carsija spomenutog grada zasticenoga, a kojima nije potrebno navoditi granica
niti ih opisivati jer su veoma poznati mjestanima;

e Dvije kuce prislonjene uz dva spomenuta ducana;

e Druge dvije kuce koje je navedeni vakif sagradio iznova a prislanjaju se uz dvije ranije navedene
kude;

e Jos jedan konak, takoder u spomenutom gradu ¢uvanome, a nalazi se naspram ove dvije kuce,
kupljen od krs¢anke zvane Duja, kéeri Cavkosa, i taj konak obuhvaca jednu ku¢u i podrum kojima
nije potrebno navoditi granica niti ih treba opisivati jer su veoma poznati obi¢nom svijetu i
uglednicima;

¢ Suma od sedam stotina hiljada srebrenih dirhema koji su u opticaju, a dio su njegova ¢istoga imetka.

94 Kur'an, 26:88.



Sve navedeno vakif je izdvojio iz svoje imovine koju ¢ine navedeni vakufi sa utvrdenim granicama, sa
zakonskim pravima i svim §to mu uz to pripada, s porezima i odredbama, sa svim pripadajuéim pravima,
bilo da su navedena ili da nisu navedena, bilo da je to upisano ili da nije upisano — sve je to utvrdio kao

Serijatski vakuf, kao zaduzbinu o kojoj se vodi briga.

Zatim je uslovio da se spomenuti konaci i imanja koriste u skladu sa Serijatom, pravovaljano; da se za Cetiri
stotine hiljada dirhema iz navedene sume sagradi ugledna medresa, ¢ija zgrada ce biti posebno lijepa a ugled
golem medu odli¢nicima i prvacima, i to na njegovom zemljistu naspram kapije znamenite dzamije koju je
sagradio i znamenitom je ucinio ovaj vakif, valija, a tome zemlji$tu nije potrebno navoditi granica niti
opisivati ga bududi da je opéepoznato po tome $to vakifu pripada. Medresa Ce se sastojati od dvanaest
prostorija u kojima ¢e boraviti daroviti, a ne nevaljali, losi u¢enici. Zgrada ¢e biti visoko podignuta, a sistem
¢e biti ¢vrst, kako je to veé utvrdeno u medresama emira i vezira — neka ih Allah nagradi za ono §to koristi
njima i za ono $to pruza korist znanstvenicima 1 vrlim ljudima. Za novac koji preostane od navedene
izgradnje, neka se kupe vrijedne knjige da bi se koristile u navedenoj medresi, te da bi ih koristili oni koji

hoce da ih ¢itaju, da ih prepisuju oni $to Zele stjecati znanje.

Ostatak navedene sume, a to je tri stotine hiljada dirthema, neka se izdaje pod interes uz ¢vrst zalog i uz
pouzdanog jamca, s tim da se svake godine dobije jedan dirhem na deset dirhema. Dakle, treba postupati u
skladu sa tanahnim Serijatskim propisima, na sasvim prihvatljiv nacin, kako to ne bi pokvarilo zelenastvo i

kako imetak ne bi bio podlozan propadanju.

Neka se posluje s trgoveima, zanatlijama, poljoprivrednicima, sa uglednim, imuénim ljudima, s bogatima,
sa utjecajnim ljudima od povjerenja, narocito treba da su oni Cestiti i posteni, treba da su poznati medu
ljudima po lijepom ponasanju, a ne po lazljivosti, ne po izvrdavanju i otezanju; ne poslovati sa emirima,
valijama, nastavnicima, kadijama, s vojskom opcenito, sa posjednicima timara, sa razvratnim i poro¢nima,
sa zaduzenima, s carskim robovima, s onima koji namjeravaju prevariti, ili su pohlepni, ma iz kojeg staleza

bili.

Sto se tice prihoda od navedenih vakufa i efekata navedenog novca, za to je imenovani vakif — neka ga
Gospodar sveoprosni obaspe miloséu — utvrdio propis koga se treba pridrzavati 1 postupak na koiji se valja
oslanjati, tako da niko nema nikakve moguénosti da mijenja taj propis, da ga zamijeni drugim, niti bilo ko
da ima bilo kakvu priliku da preinaci taj postupak, da ga promijeni, dokle god prihodi mogu pokriti

troskove, dok je dohodak dovoljan da pokrije rashode.



Vakif je takoder uslovio da poslije njega vakuf vodi autoritativni mutevellija, covjek ¢vrstoga stava, koji ée
biti revnostan u ubiranju prihoda na temelju jasnih propisa, koji ¢e trositi u skladu s prihodima, koji ¢e biti

veoma pouzdana osoba, koji ¢e se kloniti nemara i prijevara.

Nadzornik vakufskih prihoda treba da bude pronicljiv, s najboljim osobinama, da potpuno poznaje
cjelokupno stanje vakufa, da ne zapostavlja bilo §ta $to je u vezi s interesom i polozajem vakufa, a
mutevellija moze raspolagati bilo ¢ime samo uz njegovo znanje, i moze ostvarivati bilo kakve vakufske

interese samo uz njegovo misljenje i savjetujudi se s njime.

U medresi koju vakif zeli sagraditi, sazdati i visoko je uzdidi, te je uvakufiti za ucenike i opéenito za ljude
koiji teze za znanosc¢u i usavrsavanjem, u kojoj ¢e se baviti racionalnim 1 tradicionalnim znanostima,” treba
da se postavi ucen, izvrstan, uzoriti i razborit ¢ovjek koji usmenom i pisanom rijecju raskriva zastore sa
istine, koji spaja grane i korijene znanosti, koji vlada racionalnim i tradicionalnim. On ¢e predavati
ucenicima tefsir, Hadis, osnove prava, stilistiku, apologetiku i druge znanosti, u skladu s onim $to obicaj 1
mjesto zahtijevaju. Predavanja moze propustiti samo pod Serijatskom isprikom, a ucenici mogu samo s
opravdanjem propustiti predavanje. Vrijeme raspusta i radno vrijeme bit ¢e prema tome kako je uobicajeno,
te nema potrebe navoditi detalje. Taj uceni covjek ée ljudima davati pravna rjeSenja-fetve za ona Serijatska
pitanja za koja mu se budu obracali, i to prema najpouzdanijoj Serijatsko-pravnoj skoli i misljenju, sluzeéi
se u svakom slucaju knjigom fetvi. Takoder se postavlja uslov da on bude u uvazenom nadzoru vakufa u

svakome dobu i da neprestano brine o njemu.

Odreduje se da medresa ima muderrisova pomocénika-korepetitora, koji ¢e brinuti o korepeticiji onako kako

je propisom i obic¢ajnoscu utvrdeno.

Odreduje se da medresa ima vratara koji ¢e je opsluzivati brinudi o njenim knjigama, ¢uvajudi inventar, te

otvarajudi i1 zatvarajudi kapiju.

Zatim se odreduje:

e Mutevelliji davati iz onoga $to je utvrdeno u drugim vakufima, koji nisu spomenuti;

e Nadzorniku prihoda takoder davati iz tih drugih vakufa;

% Prema klasi¢noj klasifikaciji, znanosti se dijele na ,,racionalne® (al-‘ulam al-‘aqliyya) i ,tradicionalne (al-‘ulim al-
naqliyya). Autoriteti se razilaze o tome koje discipline spadaju u jednu a koje u drugu grupu znanosti. Nacelno, tradicionalne
znanosti su one koje se vezuju za Kur'an (zato ih neki nazivaju ,,religijskim®), a racionalne su ,,nereligijske®. Medutim,
nijedan adekvat danas ne moze bez ostatka zahvatiti tu klasi¢nu klasifikaciju.



e Muderrisu se odreduje pedeset dirthema dnevno iz navedenog vakufa;
o  Pomocéniku mudetrtisa cetiri dithema;
e Svakom uceniku dnevno po dva dirhema;

e  Vrataru takoder dva dirhema.

Odreduje se da se ostatkom novca, bio mali ili veliki, dopunjava navedena suma, ako bi se nesto poremetilo
nekim nepovoljnim slucajem, te da se izdvaja za hranu koja bi nedostajala u imaretu navedenog vakifa — neka
Allah, Gospodar neizmjerno zahvalni, primi njegova dobrocinstva — kao i za popravke njegovih vakufa
op¢enito. Taj iznos, zajedno s viskovima ostalih vakufa, treba da ¢uva mutevellija, uz znanje dvojice navedenih

nadzornika, te da ga trosi za utvrdene svrhe kada se ukaze potreba.

Onima §to stanuju u medresi — pomo¢niku muderrisa, ucenicima i vrataru — neka se daje iz izvanredne kuhinje
imareta ujutro i uvecer po jedna kutljaca mesne corbe, s komadom mesa, 1 po Cetiri komada hljeba. Treba paziti

na njihovo pravo da im se uoci petka i u dane praznika daju kuhana jela koja su za te prilike uobicajena.

Vakif odreduje da mutevellijski poslovi oko navedenih vakufa, raspolaganje njima, nadzor i odrzavanje, pripada
najprije njegovoj uzoritosti licno, dokle god je njegova plemenita dusa u njemu i dok mu je ona druzbenica;
potom svome podaniku najpravednijem, najdostojnijem i najznamenitijem, osloncu uglednim ljudima, Muratu
vojvodi, sinu Abdullahovu; zatim najboljem oslobodenom robu navedenog vakifa; zatim njihovom najboljem
sinu 1 unuku, i tako redom — s pokoljenja na pokoljenje, s ogranka na ogranak, sve boljem i boljem, tako da
prednost ima najcestitiji i najuspjesniji; potom sinovima njihovih kéeri; sinovima njihovih sinova — s rodbine na
rodbinu, s pokoljenja na pokoljenje, dokle god potomstva imaju i1 dok jedni za drugima pristizu. Kada najbolji
od njih postane mutevellija, drugi koji je najbolji neka bude nadzornik vakufa. Ako cijela loza izumre, te se
putevi njihovi zatvore, onda onaj ko bude sudija u navedenom zasticenom kadiluku treba da postavi za
vakufskog mutevelliju covjeka cuvenog po povijetljivosti 1 poboznosti, koji se Cestitoséu 1 postenjem odlikuje, a

takvih je malo, jer ocito je kakvi moraju biti mutevelljje.

Nalaze se mutevelliji da svakome ko polaze neko pravo da njegovo pravo, onome ko je zasluzan neka da sto
zasluzuje, bez ikakva zakidanja i umanjenja, makar to bilo koliko dio jedne hurme, i to sve dotle dok prihod
pokriva rashod 1 dok je glavnica dovoljna za izdvajanje. Ako bi doslo tokom vremena do umanjenja prihoda i

pada glavnice zbog kakvog nepovoljnog dogadaja, ili zbog smutnje, neka se svi troskovi umanje.

On je duzan da pocetkom svake trece godine polozi svoj racun pred sudijom do u detalje. Sudija treba da trazi

od njega da mu polozi racun do pojedinosti najsitnije, da ga ispita za malenkosti i za stvari koje su krupne, da



visak 1 manjak istrazuje, uspon i pad, koristi i gubitke; zatim treba da ispita stanje duznika, bilo da su nesavjesni
ili pouzdani, bogati ili siromasni, da su slabog imovnog stanja ili dobrostojeci; sudija je duzan da stekne uvid u
to da li se mutevellija pridrzava navedenih uslova koji su dostojni uvazavanja, da li je izvrSavao svoju duznost
koja je u pisanoj formi utvrdena, te ako utvrdi da je pouzdan i cestit mutevellija, ako se pokaze priljeznost i
valjanost njegova - onda on treba da je spokojan i bez briga. Ukoliko se pokaze da je nepouzdan 1 nemaran, ili
ako se ispostavi da je nesposoban te da prekrsaje ¢ini, treba ga smijeniti s mutevellijske duznosti a na njegovo
mjesto drugoga postaviti; zatim ¢e on, u skladu sa sudom Serijatskih stru¢njaka, biti odgovoran za obesteéenje
vakufske imovine koja mu je Serijatski povjerena — bilo da je u pitanju glavnica ili neki njen dio — zbog Stete
koju je nanio imovini, zbog krSenja neke odredbe, pod isprikom ili zato §to nemaran je. Ovoga postupka valja

se zauvijek pridrzavati — dok je svjetlosti i dok je smjene dana i nodi.

Zatim je Muhjuddin izjavio da je spomenuti vakif vili i BozZijeg oprosta dostojni opunomodio svoga
oslobodenog roba, spomenutog Murata vojvodu, i postavio ga za svoga zastupnika u svim mutevellijskim
poslovima i svim vakufskim interesima, posto je uvidio da je Cestit, posten i da ima uspjeha. Nalozio mu je da
mutevellijsku duznost ne napusta dokle god se zivotom gizda i dok na njegova vrata ¢uvar mrtvih ne pokuca;
opunomodio ga je Serijatski, uz njegov pristanak, licem u lice, uz iskaze; takoder je izjavio da je njegov
opunomoditelj, navedeni vakif, postavio mevlana Abduselama, sina Serijatskog pravnika Isaa, za mutevelliju radi

uknjizbe vakufa.

Potom je navedeni opunomocenik htio povratiti vakuf iz mutevellijinih ruku, navodeéi kako on nema obavezu.
Navedeni mutevellija mu se suprotstavio i pred potpisanim sudijom poveo je parnicu, te je sudija dao prednost

samome vakufu, presudivsi kako je valjano o svakoj navedenoj vakufskoj obavezi.

Zatim je predao sve navedene nekretnine i vakufski novac, te je sa svoje strane odlu¢no i vjerodostojno potvrdio
sve, licem u lice, tako da je to postalo uknjizenim vakufom, posto su pazljivo ispunjeni uslovi za uknjizbu, $to
ukljucuje i navedeno predavanje i prihvacanje, kao i izrazavanje zelje za povrat vakufa u posjed, te mutevellijino
odbijanje i parnicenje s ovim opunomocenikom pred ovdje potpisanim sudijom, koji se nada zadovoljstvu
Gospodara svoga, a koji je presudio o valjanosti uvakufljenja i njegovim obavezama, prema rije¢ima pregalackih
Serijatskih autoriteta — neka je Allah svevisnji zadovoljan svima njima — znajudi za njihova razmimoilazenja o

pitanjima vakufa.

Najzad, vise nije dopusteno mijenjati ovaj vakuf, zamijeniti ga, okrnjiti ga i kvariti ga na nacin koji je u
suprotnosti sa sadrzajem ovoga dokumenta, bilo kako i bilo kakvim povodom. Nije dopusteno onome ko
vieruje u Allaha, Njegova Poslanika i u Sudnji dan — bio on mutevellija vjerolomni ili sultan moéni, valija

neodgovorni ili kadija podmitljivi — da se s njime nadmece te da mu Stetu nanosi, da ga unisti, onesposobi, da



njegove odredbe promijeni, ili da ga preinaci. Ako bi neko pocinio tako nesto, ili bi neispravnim tumacenjem
dosao u sukob s nekom njegovom odredbom, ako bi §togod izmijenio u pravilima krivim tumacenjem ili losim
rukovodenjem, taj ¢e haram pociniti i grijeh ¢e zaraditi. Kako bi se na to usudio pravovjernik, ili kako bi tako
nesto poduzeo neko ko se boji Allaha Zastitnika, iako je ¢uo rijeci Svevisnjega — velicanstven je On 1 svemodan
je: ,,Za nasilnike kaznu bolnu pripremio je*;% zatim rijeci Njegove: ,,Eto, Allahovo prokletstvo je na onima §to
¢ine nasilje™;”” rijeci Vjerovjesnikove — blagoslov i spas Allahov uz njega neka je: ,,Pedalj zemlje uzme li ¢ovijek
bespravno od svoga brata-muslimana, ogradit ¢e ga Allah uzviSeni sa sedam zemljanih predjela u ognju
dzehennemskome®. Allahovoj Knjizi i Sunnetu Poslanika Njegova ko se suprotstavi i bude smatrao dopustenim
ono $to su Allah i Poslanik Njegov zabranjenim proglasili, te se potrudi da u poslu svoga brata-muslimana
smutnju ucini — ,,taj e se vratiti Allahu srdzbu noseéi i Dzehennem ¢e njegovo utociste biti, a uzasno li je tu
boravitil“;® neka na takvoga ,,padne prokletstvo Allaha i meleka, te svijeta vascijeloga™.’ Takav ée pred
Allahom racun polagati, On ¢e mu naplatiti, kaznit ée ga svakovrsnim kaznama i patnjama ,,na Dan kada
nasilnicima neée koristiti isprika, jer njima prokletstvo pripada i za njih je Dom zla®;'® | na Dan kada e svaka
dusa nazo¢nim zateci dobro koje je ucinila, ili zlo koje je ucinila, te ¢e ona pozeljeti da izmedu nje i djela njezina
bude golema razdaljina“;!°! na Dan kada ¢e naéi ,,svaka dusa ono $to je stekla — nikakve nepravde nece biti toga

Dana, jer zaista Allah brzo obracunava“.102

Nagrada vakifu za ono $to je naumio, te za $to je zelju izrazio jest u Gospodara koiji silno dariva, te nece dopustiti

da se dobrociniteljima zametne nagrada, niti da budu uzaludne molbe pravovjernika.

Ovo se zbilo, 1 ovo je pazljivo zapisano dana dvadeset i Sestoga redzepa ¢asnoga, ljeta devet stotina cetrdeset i

trecega.!®

Svjedoci ¢ina:

Mevlana Osman, sin Muhammedov, imam; mevlana Abdurahman, sin Muhammedov, muderris u Husrev-

begovoj Medresi; mevlana Omer, sin Mahmudov, imam; Muhammed, sin Ibrahimov, imam; mevlana

96 Kur'an, 31:76.

97 Kur'an, 11:18.

98 Kur'an, 8:16.

9 Kur'an, 3:87.

100 Kur'an, 40:52.

101 Kur'an, 3:30.

102 Kur'an, 40:17.

105 Datum odgovara: 8. 1. 1537. godine.



Muhammed, hatib u dZamiji Jahja-paginoj; mevlana Muhjuddin, hatib u dZamiji vakifovoj; mevlana Semsuddin,

ucitelj u mektebu vakifovu; mevlana Ali, sin Nasuhov, hatiz; mevlana Ibrahim, sin S...C,104 imam.

104 U prijepisu izvornika izostavljen dio imena.



